
HASiL DEKATI HAMPIR 300,000 ORANG AWAM SEMPENA BULAN HASiL 

2026  

KUALA LUMPUR, 31 OKTOBER 2026 – Sambutan Bulan HASiL 2026 berjaya 

mendekati hampir 300,000 orang awam di seluruh negara menerusi pelbagai program 

pendidikan dan literasi cukai yang dilaksanakan sepanjang Oktober. Daripada jumlah 

tersebut, sebanyak 251 siri Jelajah Literasi HASiL telah dilaksanakan melalui 

pendekatan turun padang bagi menyampaikan maklumat dan pendidikan percukaian 

secara lebih dekat kepada masyarakat. Selain itu, HASiL turut menerima lebih 52,000 

maklum balas menerusi kaji selidik bagi mendapatkan pandangan orang ramai 

berkaitan percukaian dan perkhidmatan yang disediakan. 

 

Menurut YBhg. Datuk Dr. Abu Tariq Jamaluddin, Ketua Pegawai Eksekutif Lembaga 

Hasil Dalam Negeri Malaysia (HASiL), jumlah tersebut mencerminkan sambutan 

masyarakat terhadap inisiatif HASiL dalam memperluas pendidikan dan 

meningkatkan kesedaran percukaian. Beliau berkata demikian semasa Majlis 

Penutup Bulan HASiL 2026 yang berlangsung di AEON Mall AU2, Setiawangsa. 

 

Majlis ini turut menampilkan pengisian khas menerusi Siaran Luar Kool FM Bersama 

HASiL yang berlangsung dari jam 10.00 pagi hingga 12.00 tengah hari. Sesi tersebut 

menampilkan YBhg. Datuk Dr. Abu Tariq Jamaluddin yang berkongsi mengenai fokus 

HASiL/2026/10/31 – 52 

Bulan HASiL 2026, khususnya usaha mempromosikan program pengakuan sukarela 

dan Kempen e-Pelarian Cukai. Dalam sesi tersebut, beliau turut mengingatkan 

bahawa walaupun sambutan Bulan HASiL 2026 telah melabuhkan tirainya, Program 

Khas Pengakuan Sukarela (PKPS) e-Invois masih diteruskan sehingga 31 

Disember 2027, manakala PKPS Duti Setem akan berakhir pada 31 Disember 

2026. Sehubungan itu, beliau menyeru pembayar cukai, termasuk peniaga dan 

pemilik perniagaan, agar mengambil peluang ini untuk menyemak, mengemas kini 

dan menyelesaikan kedudukan percukaian masing-masing sebelum tempoh program 

tamat. 

 

Pelbagai aktiviti turut memeriahkan program sepanjang hari, antaranya Walk Hunt 

yang menggalakkan penyertaan aktif dan interaksi pengunjung, Pertandingan Dikir 

Barat yang mengetengahkan seni dan budaya tempatan serta Grand Kahoot yang 

menguji pengetahuan melalui pendekatan kuiz interaktif. 

 

Penganjuran Bulan HASiL 2026 mencerminkan komitmen berterusan HASiL untuk 

memperkukuh peranannya sebagai pemudah cara, penyedia perkhidmatan dan rakan 

kepada pembayar cukai. Selaras dengan tema “Lapor Sukarela, Tanggungjawab 

Bersama”, HASiL berharap segala usaha meningkatkan kesedaran dan kefahaman 

percukaian sepanjang kempen ini dapat diterjemahkan kepada amalan pematuhan 

cukai secara sukarela serta pembudayaan tanggungjawab percukaian dalam 

kalangan masyarakat. 

Sebarang pertanyaan, permohonan bantuan atau maklum balas boleh dikemukakan 

kepada HASiL melalui saluran komunikasi rasmi yang berikut:  

 

a) Hasil Contact Centre (HCC) di talian 03-8911 1000 / +603-8911 1000 

(Panggilan Dari Luar Negara); 

b) HASiL Live Chat bagi mendapatkan bantuan dan maklumat secara dalam 

talian; 

c) HAFY Tax Assist, pembantu maya HASiL yang menyediakan panduan dan 

maklumat berkaitan percukaian dengan pantas dan mudah; 

d) e-Janji Temu Sidang Video bagi mendapatkan khidmat konsultasi secara 

dalam talian bersama pegawai HASiL berdasarkan slot janji temu yang 

ditetapkan; atau 

e) Borang Maklum Balas Pelanggan yang boleh diakses melalui portal rasmi 

HASiL di pautan https://maklumbalaspelanggan.hasil.gov.my/Public/  

 

 

 

  
 

Dikeluarkan oleh:  

 

Jabatan Khidmat Korporat   
Lembaga Hasil Dalam Negeri Malaysia  
Hasil Contact Centre: 03-8911 1000 / 603-8911 1000 (luar negara)  
Portal Rasmi : www.hasil.gov.my  

 

Tarikh: 31 Oktober 2026 

 

 
 

 

 

 

 

 

SEKIAN, TERIMA KASIH.   
  

  

https://maklumbalaspelanggan.hasil.gov.my/Public/
http://www.hasil.gov.my/
http://www.hasil.gov.my/

LAMPIRAN 

 

 
 

Ketua Pegawai Eksekutif HASiL, Datuk Dr. Abu Tariq Jamaluddin berkongsi pandangan 

dalam Siaran Luar Kool FM Sempena Majlis Penutup Bulan HASiL 2026 

 

 
 

Beliau turut melawat ke kaunter perkhidmatan HASiL yang disediakan semasa majlis 

tersebut 

Antara persembahan Pertandingan Dikir Barat yang berlangsung sempena Majlis Penutup 

Bulan HASiL 2026 

 


